
 

 

Berrikuntza eta Teknologia Berrien dibulgaziozko aldizkaria 
Bulego Teknologikoak argitaratua 
Informazioaren eta Komunikazioaren Teknologien Zuzendaritza 

Ale guztiak eskuragarri dituzue ondorengo webgunean  www.euskadi.eus/informatika Bidali zuen iradokizunak: aurrera@euskadi.eus 

I zenpek sistema berri bat jarri du martxan duela gutxi, zerbitzu osoagoa 
eskaintzeko eta, batez ere, herritar guztiei Administrazio Elektronikorako 
sarbidea errazteko. Sistema horren bidez, edonork eskura dezake «BakQ» 
identifikazio-txartela, bulegoetara joan behar izan gabe, bideo-identifikazioari 

esker. Aurrera aldizkari honen lehen artikuluan honakoa azalduko dugu: proiektuaren 
jatorria, ezaugarri nagusiak eta, baliagarritasuna bermatzeko, teknologia honek duen 
konplexutasuna. 

Bigarren gaian, Informazioaren eta Komunikazioaren Teknologien Zuzendaritzak 
martxan jarritako ekimen baten emaitzak aurkeztuko ditugu, adimen artifizialarekin 
lotura dutenak. «Adimen artifizialari buruzko sariak» izeneko artikuluan, ekimena zer-
nolakoa izan den azalduko dugu, zein helburu zituen, zein enpresa aurkeztu diren eta, 
batez ere, zein proiektu saritu dituzten eta zein ideia berritzaile proposatu dituzten 
Administrazio Publikoaren lana hobetzeko. 

«Alboan» atalean HABEren ekimen interesgarri bat sartu dugu, laster ezagutaraziko 
dena: «Ingura: euskara online» izeneko proiektua. Euskara ikasi nahi duten helduei 
tresna erraz, erakargarri eta motibagarria eskaintzea da helburua, A1 mailatik C1 
mailaraino. 

Amaitzeko, «Kontrazala» atalean, ohi bezala, bi artikulu sartu ditugu: batetik, 
informatikaren etorkizun kuantikora hurbiltzen gaituen berri garrantzitsu bat, IBMk 
EAEn seigarren ordenagailu kuantikoa instalatzeko proiektuari buruzkoa; eta, bestetik, 
«Protagonistak» atalean, «Matilda efektua» zertan datzan eta nola sortu zen azaldu 
nahi izan dugu, herritarrak kontzientziatzen jarraitzeko emakumeek arlo zientifikoan 
duten ikusgarritasun eskasaz. 

Izenpek bideo-identifikazioa ezarri du 

Zuzeneko bideodeia eta teknologia artifiziala konbinatzen dituen teknologia da bideo-
identifikazioa. Horri esker, segundo gutxi batzuetan identifika daiteke pertsona bat, aurrez 
aurreko autentifikatzeak eskaintzen duen segurtasun tekniko eta legal berarekin. 

NOLA FUNTZIONATZEN DU? 

1 BakQ: identifikazio 
eta sinadura 
elektronikoko baliabide 
bat da, 16 urtetik 
gorakoentzat, eta 
identifikatzaile batez 
eta autentifikatzeko bi 
faktorez osatuta dago: 
Erabiltzailea (erabil-

tzailearen NAN) 
Pasahitza (8 karak-

tere) 
SMS bidez telefono 

mugikorrera 
bidalitako kode bat 
[lehen koordenatu-
txartela erabiltzen 
zen; SMSak horiek 
ordezten ari dira] 

Ordenagailuetan, 
telefono mugikorretan 
eta tabletetan erabil 
daiteke, edozein sistema 
eragilerekin, eta 
softwarerik instalatu 
beharrik gabe.  
BakQ erabiltzen da 
administrazio publi-
koetako zerbitzuetan 
online kontsultatu eta 
izapidetzeko, bai eta 
izapide elektronikoak 
egiteko ere. 
BakQ bat lortzeko 
Izenperekin harremane-
tan jarri behar da. 
www.izenpe.eus 

https://www.izenpe.eus

ERREGISTRO 
BIOMETRIKOA 

2 Motor biometrikoa: 
algoritmo bat da, 
pertsona baten 
aurpegiaren argazkia 
aztarna biometriko 
bihurtzen duena. 
Aztarna biometrikoa 
pertsona baten 
aurpegiaren aparteko 
ezaugarrietatik abiatuta 
eraikitzen den 
koordenatu multzoa da. 

3 «Deepfake»: 
ingelesezko akronimoa 
da,«fake» (faltsifika-
zioa) eta «deep 
learning» (ikasketa 
sakona) hitzek osatua. 

Adimen artifizialeko 
teknika bat da, zeinak 
aukera ematen duen 
itxuraz benetakoak 
diren pertsonen bideo 
faltsuak editatzeko, eta, 
horretarako, ikuskatu 
gabeko ikaskuntza-
algoritmoak eta 
lehendik dauden 
bideoak edo irudiak 
erabiltzen ditu. 

Teknika horren emaitza 
oso bideo errealista da, 
baina faltsua. 

[Iturria: Wikipedia] 

«2022ko maiatzean egindako 

TEKgunea 2.0 jardunaldian, bideo‐

idenƟfikazio proiektu hau aurkeztu 

zigun Izenpek» 

MARTXAN JARTZEA 

4 SDK: «Software 
Development Kit» esan 
nahi du (euskaraz, 
softwarea garatzeko 
kita) 

5 GUI: «Graphical User 
Interface» esan nahi du 
eta erabiltzaile-interfaze 
grafiko bat da; irudi eta 
objektu grafikoen 
multzo bat erabiltzen 
du interfazean 
eskuragarri dauden 
informazioa eta 
ekintzak irudikatzeko, 
ordenagailu baterako 
bistaratze testual huts 
baten ordez. 

6 API: «Aplikazioen 
programazio-
interfazea» esan nahi 
du, eta aplikazioak 
elkarren artean 
komunikatzeko aukera 
ematen duen software 
bitartekaria da. 

«Zerbitzu berriak BakQ erabiltzeko 

aukera ematen die mugikortasun 

urriko pertsonei, EAEn ez daudenei 

edo eskaera‐puntuetaƟk urrun 

daudenei» 

TEKgunea 2.0 

2022ko maiatzean 
Arantzazuko 
Santutegian egindako 
TEKgunea 2.0 
jardunaldian, bideo-
identifikazio proiektu 
hau aurkeztu zigun 
Izenpek, honako 
izenburu 
iradokitzailearekin: 

«BakQ sofatik» 

Aurkezpena honako 
web-orrian ikus daiteke: 

https://
www.euskadi.eus/
tekgunea 

BakQ zifratan 

Bideo-identiϐikazio sistemaren aurkezpena Izenperen eskutik 
«TEKgunea2.0» jardunaldian. 

https://www.euskadi.eus/tekgunea

2 022ko abenduaren 19an aurkeztu 
zitzaizkion azken aldiz 
Informazioaren eta 
Komunikazioaren Teknologien 

Zuzendaritzari (IKTZ) adimen artifiziala 
sustatzeko eta garatzeko sarien hiru proiektu 
irabazleak. Horrela, 2021eko irailaren 21ean 
hasi zen prozesu bat itxi zen, 2021 eta 2022 
urteak hartzen zituen lehen deialdiaren7 
oinarriak jasotzen zituen Agindua argitaratuta. 

Aurrera aldizkariaren 75. zenbakian (2021eko 
martxoa) aurreratu zen bezala, ekimena EAEn 
egoitza zuten zerbitzu informatikoen hornitzaile 
txikiei (ETEei) zuzenduta zegoen soilik, eta 
haren helburua zen EAEko Administrazio 
Publikoaren eremuan adimen artifizialaren8 
erabilera bultzatzea. 

«Adimen artifiziala» 
mekanismo bereziki 
baliagarria bilakatzen ari da 
erabakiak hartzera eta 
administrazio-lanak erraztera 
bideratutako tresnak 
emateko. Beraz, ezinbestekoa 
da administrazioak ezagutza 
eta bitartekoz hornitzeko 
konpromisoa hartzea, 
esparru hori garatu ahal 
izateko, hau da, sare 
publikoa «adimenaz» 
hornitzeko. Sektore 
publikoaren aldeko 
elementua da teknologiari 
etekina atera diezaioketen datu-ekosistemak 
izateko erraztasuna. Datu-multzoak edo 
«dataset»-ak, eta AAri ikasteko aukera ematen 
dioten eredu matematikoak dira teknologia 
horren euskarri nagusia. 

Azken urteotan, adimen artifiziala software-
enpresa handietara mugatzen den jarduera ez 
izatea ahalbidetzen duten osagai tekniko asko 
askatu dira. Ikuspuntu horretatik, IKTZk 
deitutako lehiaketak EAEn AA sektorea bultzatu 
nahi zuen, eta, aldi berean, proiektu bakoitzean 
garatutako jardunbide egokiak transferitu, balio 
publiko partekatua sortzeko. 

PROPOSAMENAK 

Deialdiak bi fase izan zituen. Lehenengoan, 
aurkeztutako eskaerak aztertu, ebaluatu eta 
baloratu zituen horretarako sortutako ebaluazio-
organo batek. Kide hauek izan zituen organoak: 
Informazioaren eta Komunikazioen Teknologien 

zuzendaria, EJIEko 
Berrikuntza eta Zaintza 
Teknologikoko arduraduna eta 
IKTZko aholkulari juridikoa. 
Proposamenak zehatz 
aztertzeko, EJIEko adituen 
laguntza ere izan zuten. 

Lehen sarirako hautagai ziren 
enpresek memoria bat 
aurkeztu behar zuten, 
honakoak adierazita: 
proiektuaren deskribapena, 
ideia ezarri nahi zen sail, 
erakunde autonomo edo 
sektore publikoko entitatearen 
izena, hura garatzeko 

beharrezkoak izango ziren datuak, teknologia 
nagusiak, lan-plana, lantaldeak, balio 
ekonomikoa eta eragin soziala eta ekonomikoa. 
Alderdi horiek guztiak ebaluazio-organoak 
aztertu eta baloratu zituen. Balorazio hoberena 

Adimen artifizialari buruzko sariak 

Adimen artifizialean (AA) oinarritutako soluzioak egia dira dagoeneko, eta baliteke gure 
egunerokoan jada erabiltzen duten sistema batzuekin elkarreragitea.  

Ikus ditzagun zenbait enpresa lantzen ari diren adibide batzuk eta Administrazio Publikoan 
izan dezaketen erabilera. 

7 Deialdia: Agindua, 
2021eko irailaren 
21ekoa, Gobernantza 
Publiko eta Autogober-
nuko sailburuarena, 
zeinaren bidez onartzen 
baita adimen artifiziala 
sustatu eta garatzeko 
sarien lehenengo 
deialdia (2021. urtea). 

[2021eko urriaren 1eko 
EHAA, 197. zk.] 
8 Adimen artifiziala: 
(«Artificial Intelligen-
ce», AI, ingelesez). 

Andreas Kaplanek eta 
Michael Haenleinek 
honela definitu zuten: 
«Sistema batek 
kanpoko datuak behar 
bezala interpretatzeko, 
datu horietatik ikasteko 
eta ezagutza horiek 
egokitze malguaren 
bidez zeregin eta 
helburu zehatzak 
lortzeko erabiltzeko 
duen gaitasuna». 

1956an, John 
McCarthyk lehen aldiz 
«adimen artifiziala» 
terminoa erabili zuen 
Dartmouth-en (AEB) 
egindako hitzaldi 
batean, eta honela defi-
nitu zuen: «makina adi-
mendunak egiteko zien-
tzia eta asmamena da, 
batez ere konputazio 
adimenduneko 
programak». 

[Iturria: Wikipedia] 

zuten 6 proposamenek 15.000 euroko saria jaso 
zuten. 

1. FASEKO SARIAK 
Enpresa eta ideia irabazleak honakoak izan ziren: 

Legítimo: agirien sailkatzaile automatikoa, 
«Machine Learning» teknikekin. Prozesatzen 
ari den agiri mota hautemateko gai izateaz 
gain, funtsezko informazioa ateratzeko gai da, 
«Deep Learning» eta hizkuntza naturalaren 
prozesamenduko (NLP) algoritmoei esker, eta, 
horrela, dagozkion izapideak erraztu eta 
arintzen ditu. 

Deusto Seidor: balioan oinarritutako 
medikuntza, AA. Dermatologiako irudi 
klinikoen diagnostikoa automatizatzea, lesio 
melanozitikoak detektatzeko. Pazienteak berak 
irudiak biltzea errazten duen aplikazioa. 

Teknei: NFN tresna («No Fake News»). 
Adimen artifizialeko teknologien bidez, albiste 
faltsuak edo engainagarriak, testu, irudi edo 
bideo formatuan, aurkitzen eta markatzen 
laguntzen die egiaztatzaileei, abisuak ematen 
ditu eta informazioa modu argi eta errazean 
aurkezten du. 

Ibermática: agirien sailkapena automatizatzeko 
laguntzaile kognitiboa, Eusko Jaurlaritzako 
dokumentu-kudeatzaileak (Dokusi) 
zehaztutako dokumentu moten arabera. 

LKS: larrialdietako jarduera aurreikusteko 
kudeaketa-panela, bai maila 
globalean, bai Osakidetzako 
asistentzia-sareko larrialdi-
zerbitzu bakoitzean, 
kudeatzaileei honako hauek 
errazteko: baliabideen 
plangintza, betetasun-egoerei 
aurrea hartzea eta horiek 
prebenitzea, itxarote-denborak 
murriztea eta zerbitzuaren 
asistentzia-kalitatea hobetzea. 

Serikat: Hurrengo hiru 
egunetako trafiko-gorabeheren 
arriskua iragartzeko sistema. 
Euskalmet-en alerta 
meteorologikoetarako abisu-sistemaren antzera 

funtzionatzen du, trafikoarekin lotutako gora-
beherei logika hori aplikatuz eta semaforo-
sistema bera erabiliz (gorria, laranja, horia eta 
berdea). 

2. FASEKO SARIAK 

Fase horretan, aurretik hautatutako 6 enpresek 
hiru hilabete izan zituzten hasieran 
proposatutako ideia garatzeko eta prototipo bat 
egiteko. Horretarako, eskura zituzten EJIEren 
azpiegitura teknologikoa eta informatika-
elkartearen konpromisoa, lana erraztuko zuen 
datu sorta lortzeko. Ebaluazio-organoak, 
egindako lana aztertu ondoren, Legitimo, 
Deusto Seidor eta Tekneiri eman zien 30.000 
euroko bigarren saria. Jarraian, proiektu 
horietako bakoitza labur deskribatuko dugu, 
baita nagusiki zein erakunderi zuzenduta zeuden 
ere. 

LEGÍTIMO 

Getxoko (Bizkaia) enpresa 
teknologiko txiki honek bi 
ikuspuntutatik heldu zion bere 
proiektuari. Alde batetik, 
efizientziarik eza antzeman 
zuten herritarrei arreta egiteko 
aplikazioen lan-fluxuan, eta, 
bestetik, funtzionarioen lan-
gainkarga Administraziotik 
kanpoko arrazoiengatik (agiriak 
aurkezteko garaian izandako 
akatsak, eta ondoriozko 
zuzentze-eskaera, adibidez). 

Herritarrei arreta egiteko aplikazioen egungo 

Enpresa sarituak 

 

www.legitimo.io 

Deusto Seidor 

www.deustoseidor.com 

Teknei 

www.teknei.com 

 

«Egindako lana aztertu ondoren, 

LegiƟmo, Deusto Seidor eta 

Tekneiri eman zitzaien 30.000 

euroko saria» 

https://www.teknei.com
https://www.deustoseidor.com
https://www.legitimo.io

fluxua aldatzea proposatu zuten, adimen 
artifiziala aplikatuz espediente bati erantsitako 
dokumentuak automatikoki sailkatzeko eta 
horietako datuak ateratzeko. Azken helburua zen 
administrazioaren efizientzia hobetzea, eta 
horrek bere irudi publikoa hobetzea ekarriko 
zuen. 

Erabilitako teknologien artean daude euren 
OCRa (karaktere-ezagutze optikoa), «fine 
tunning» bidez entrenatua, SVM algoritmoa9 
(euskarri-bektoredun makina) sailkapena egiteko 
eta BERT10 ereduak ateratzeko. Horrela, 
prototipoan garatutako agirien sailkapena gai 
zen NANak, eskriturak, fakturak, tiketak, 
erregistro-ohar soilak, Gizarte Segurantzarekin 
egunean egotearen ziurtagiriak eta Bizkaiko Foru 
Aldundiarekiko zorren ziurtagiriak bereizteko, 
%99,78ko zehaztasun orokorrarekin. 

Honako izapideen efizientzia hobetuko 
litzateke: laguntzak, bekak eta dirulaguntzak, 
txartelak, sariak eta lehiaketak, baimenak eta 
lizentziak, ziurtagiriak, etab. 

TEKNEI 

Bilbon egoitza duen enpresa teknologikoak aro 
digitalean oso boladan dagoen gai batean 
oinarritu zituen ahaleginak: albiste faltsuak edo 
«fake news». Ez da fenomeno berria, baina 
Interneten berehalakotasunak eta egiazkoa 
dirudien edukia argitaratzeko erraztasunak 
dimentsio berria eman dio, eta zaila da zehaztea 
azken orduko gertaera bat benetakoa den ala ez 
argitaratu eta lehen uneetan. Egoera horien 
kontrara, informazio-egiaztatzaileak sortu dira 
(«fact-checker»), eta gero eta presentzia 

handiagoa dute erakundeen komunikazioaren 
esparruan, erakunde bakoitzari buruz 
argitaratzen den informazioaren egiazkotasuna 
babesteko. 

Ildo horretatik, Tekneik aukera ikusi zuen NFN 
(«No Fake News») izeneko tresna berri bat 
garatzeko, adimen artifizialean oinarritua. Tresna 
horren helburua da herritarrei albiste faltsuak 
edo engainagarriak, testu, irudi edo bideo 
formatuan, aurkitzen eta markatzen laguntzea. 

NFN tresnak lau albiste-kategoria identifika 
ditzake: egiazkoa, egiazkoa erdizka, engainagarria 
eta faltsua. Era berean, gai da eduki ofizialen 
aurkako balidazio gurutzatua egiteko, edo 
irudiak edo bideoak moldatu edo aldatu diren 
antzemateko. Halaber, entzute-zerbitzu bat du, 
zeinak aukera ematen duen argitaratzen ari diren 
edukien egiazkotasuna berrikusiko den iturriak 
zehazteko eta administrazio-langileei 
lehenbailehen jakinarazteko. Egiaztatu beharreko 
informazioa sortzeko kanalekin elkarreragiteko 
osagarri gisa, tresna integratu egingo da sare 
sozial nagusiekin (Twitter, Facebook, 
Instagram...) eta komunikazio-tresnen talde 

irekiekin (WhatsApp, Telegram, etab.), albiste 
faltsuen iturri nagusia baitira. Fase 
aurreratuagoetan, hirugarrenen «fact-checking» 
iturriekin integratuko da, NFN sistemaren 
emaitzak osatzeko. 

Aplikazioa Python goi-mailako programazio-
lengoaian garatu da, eta bilatzaile semantikoa 
ezartzeko, berriz, Haystack eta ElasticSearch 
erabili dira. Ez da eredu bat hutsetik garatu, 
baizik eta merkatuan lehendik dauden ereduak 

9 SVM: «Support 
Vector Machine» 
ikaskuntza-algoritmo 
gainbegiratua da, eta 
sailkapen-arazo askotan 
erabiltzen da, hala nola 
medikuntzan seinaleen 
prozesamenduan, 
hizkuntza naturalaren 
prozesamenduan, eta 
irudia eta ahotsa 
ezagutzeko orduan. 

[Iturria: Mathworks] 

10 BERT: 
(«Bidirectional Encoder 
Representations from 
Transformers» edo 
transformadoreen 
noranzko biko 
kodifikatzailearen 
errepresentazioa) 
hizkuntza naturalaren 
prozesamenduaren 
(NLP) aurre-
entrenamendurako sare 
neuronaletan 
oinarritutako teknika 
bat da, Googlek 
garatutakoa. 

[Iturria: Wikipedia]

«Adimen arƟfiziala sustatzeko eta 

garatzeko sarien bigarren deialdia 

egingo du Informazioaren eta 

Komunikazioaren Teknologien 

Zuzendaritzak (IKTZ)» 

erabili dira, aurrez entrenatutakoak, hala nola 
Spacy eta Huggin Face. 

Lehenago azaldu dugu datuak AAren funtsetako 
bat direla, ereduekin batera. Kasu honetan, 
nagusiki dataset publikoak erabili dira, Irekia.eus 
edo Euskadi.eus guneetan aurkitutako albisteak, 
esaterako. Komunikazioaren, prentsaren, 
Irekiaren eta abarren administrazio-arloetan 
izango litzateke aproposen NFN. 

DEUSTO SEIDOR 

Bilboko enpresak adimen artifizialaren aldeko 
apustua egin zuen, balioan oinarritutako 
medikuntzarako. Garatutako ideia lesio 
melanozitikoak diagnostikatzean zetzan, irudi 
dermatoskopikoan oinarrituta, eta aplikazio 
batek bideratuta. Bertan, anatomia patologikoko 
zerbitzuek diagnostikoak berresten zituzten, eta 
AAko ereduen «lifelong learning» edo 
etengabeko ikaskuntza ahalbidetzen zuten, 
telederma-zerbitzu eboluzionatu baterako. Hala 
ere, AA entrenatzeko datu fidagarririk ez 
zegoenez eta erakunde publikoetan horrelako 
proiektuak ezartzeko zailtasunak zeudenez, 
AAko ereduaren irismena murriztea erabaki 
zuten, irudi dermatoskopikoak beste datu 
kliniko batzuekin loturarik egin gabe sailkatuz. 
Eredua entrenatzeko behar adina irudi ez 
zeudenez, asmatze-ehunekoa % 65 baino 
txikiagoa zen. Prototipoa Barrualdeko ESIaren 
(Galdakao Ospitalea) datuekin egin da. 

Bi CNN algoritmo erabili 
ziren, lehena Inception V3 
izan zen, eta bigarrena, 
VGG16. Biek oso emaitza 
onak lortu zituzten, baina 
Inception V3 hautatu zen, 
errendimendu hobea baitzuen 
aurretik entrenatu gabeko 
dataset-ekin. Errendimendua 
hobetzeko asmoz, irudien 
prozesatze automatizatu bat 
sartu zen eta eredua egokitu 
zen REST API bidez 
irisgarria izateko 
(teledermatologiarekin integratzeko behar 
teknikoekin bat etorriz). 

Proiektua amaitu ondoren, hobetu beharrekoak 

hauteman ziren: alde batetik, AA teknologia 
benetako dataset-ekin entrenatu behar da, 
pazienteak berak egindako irudiekin, nahiz eta 
kalitate txarragoa izan. Bestetik, administrazioak 

(Osakidetzak) teledermatologiako dataset-ak 
lortzea erraz dezake automatizazioaren bidez, eta 
startup-en eta enpresa berritzaileen ekosistemari 
datu anonimizatuak eman diezazkieke 
osasunarekin lotutako zerbitzuen hobekuntza 
bultzatzeko («European Health Data Space»11 
ekimenarekin bat etorriz). 

BIGARREN EDIZIOA 

Lehenengo edizioak arrakasta handia izan 
zuenez, aurkeztutako ideien kantitateari eta 

kalitateari, EAEko sektore 
teknologikoak egindako 
harrerari eta sarituen 
gogobetetzeari dagokienez, 
Informazioaren eta 
Komunikazioaren 
Teknologien Zuzendaritzak 
(IKTZ) adimen artifiziala 
sustatzeko eta garatzeko 
sarien bigarren deialdia 
egingo du aurten, 2023 eta 
2024 ekitaldiak barne 
hartuta. Proiektu irabazleak 
Aurrera aldizkari berri batean 
edo aldizka antolatzen diren 

IKT topaketetako12 batean aurkeztu ahal izatea 
espero dugu.

11 European Health 
Data Space: datu 
sanitarioen Europako 
gunea osasunerako 
ekosistema espezifikoa 
da, arau eta jardunbide 
komunek, azpiegiturek 
eta gobernantza-esparru 
batek osatua. Datu 
sanitarioen potentzial 
guztia aprobetxatzea du 
helburu, benetako 
merkatu bakarra 
sustatuz historia 
mediko elektronikoen 
sistemetarako, produktu 
sanitario egokietarako 
eta arrisku handiko AA 
sistemetarako. 

12 IKT topaketak: 
Legítimo enpresak 
artikulu honetan 
azaldutako prototipoa 
aurkeztuko digu 
apirilaren 26an, 
Guggenheimen (Bilbo) 
egingo diren 
«TEKgunea» 
jardunaldien hurrengo 
edizioan. 

TEKgunea Hego 
Euskal Herriko 
administrazio 
publikoentzako 
berrikuntza 
teknologikoko 
topagunea da. 

 

https://www.euskadi.eus/tekgunea
https://health.ec.europa.eu/index_es

ALBOAN 
«Ingura», euskara online ikasteko sistema 

INGURAONLINE.EUS 

www.habe.eus 

https://www.habe.eus
https://www.inguraonline.eus
https://www.inguraonline.eus


 

 

IBMk seigarren ordenagailu 
kuantikoa instalatuko du EAEn 

https://www.ibm.com/es-es/topics/quantum-
computing 

KONTRAZALA 

PROTAGONISTAK IXTEKO 

83. zk. 
2023ko martxoa 

www.nomorematildas.com 

http://www.euskadi.eus
https://www.nomorematildas.com
https://www.ibm.com/es-es/topics/quantum-computing

